
STADBIRKORLIK 

TAVAKKALCHILIGINI 
SUG‘URTALASH TIZIMI

Sabirova Asal Shuhratovna
O‘zbekiston Respublikasi Bank-moliya akademiyasi magistratura

“Davlat moliyasi va xalqaro moliya” yo‘nalish tinglovchisi

Annotatsiya: Mazkur maqolada tadbirkorlik faoliyati bilan shug‘ullanuvchi subyektlarga tadbirkorlik tavakkalchiligi va tad-
birkorlik xavfini oldini olish choralari, shuningdek, ushbu tavakkalchilikni bartaraf etish sifatida sug‘urtalash tizimiga alo-
hida e’tibor berilib o‘tiladi va atroflicha tahlil qilinadi. Bundan tashqari, sohadagi mavjud muammolar o‘rganilib amaliy 
yechimlar taqdim etiladi.

Kalit so‘zlar: tadbirkorlik, tadbirkorlikda tavakalchilik, sug‘urtatarixi, fuqorolik-huquqiy munosabat, sug‘urtalash sohasidagi 
muammolar.
Abstract: In this article, special attention is given to business risks and measures to prevent business risks, as well as the 
insurance system as a means of eliminating this risk, and it is thoroughly analyzed. In addition, existing problems in the 
field are studied and practical solutions are presented.

Key words: entrepreneurship, risk in entrepreneurship, history of insurance, civil-legal relationship, problems in the field 
of insurance.
Аннотация: В данной статье особое внимание уделяется предпринимательским рискам и мерам по предотвра-
щению предпринимательских рисков, а также системе страхования как средству устранения этого риска и тща-
тельно анализируется. Кроме того, изучаются существующие проблемы в области и представлены практические 
решения.

Ключевые слова: предпринимательство, риск в предпринимательстве, история страхования, гражданско-пра-
вовые отношения, проблемы в сфере страхования.

K I R I S H
O‘zbekistonda tadbirkorlik jamiyatining ijtimoiy-iqtisodiy munosabatlari mujassamlashgan, yaqqol nam-

oyon boiadigan hamda tez rivojlanib borayotgan va harakatchan sohasiga aylanib bormoqda. Mamlakatda 
bozor munosabatlarining shakllanishi va iqtisodiy taraqqiyotida uning o‘rni va roli tobora sezilarli tus olib bor-
moqda.

O‘zbekiston mustaqillikka erishgandan so‘ng tadbirkorlik rasman tan olindi va uning rivojlanishi uchun 
zarur shart-sharoitlar yaratildi. Buning natijasida tadbikorlik faoliyati ham, uni ilmiy-tadqiqot qilish ham, o‘qitish 
ham jiddiy jonlanib ketdi. Bunday o‘zgarishlar tadbirkorlikni keng miqyosda ilmiy-amaliy o‘zlashtirish, o‘qitish, 
targ‘ibot qilish zaruriyatini tug‘dirdi. Natijada respublikadagi ko‘pgina oliy o‘quv yurtlari va kollejlarida tadbirkorlik 
asoslarini o‘qitish yo‘lga qo‘yildi.

Tadbirkorlik bu tavakkalchilik demakdir. Tadbirkorlik faoliyatidagi xavf-xatarlarni xolis baholash uchun 
bo‘lajak tadbirkor o‘zining boshlang‘ich mablag‘lari hisobiga biznesni qurishi juda ham muhim hisoblanadi. 
Shuningdek, ushbu xavf-xatarni ya’ni riskni sug‘urta xizmatlari orqali nazorat qilish muhim omillardan biri his-
oblanadi. 

M A V Z U G A  O I D  A D A B I Y O T L A R  S H A R H I
Tadbirkorlikka oid dastlabki ilmiy tadqiqotlar XVIII asr buyuk allomalari R. Kantil’on, A. Tyurgo, F. Kene, A. 

Smit, J. B. Sey va boshqalar tomonidan amalga oshirilgan. Demak, “tadbirkor”, “tadbirkorlik” tushunchalarining 
paydo boiishi shu davrga to‘g‘ri keladi. Keyinchalik bunday tadqiqotlar kengayib, alohida ilmiy yo‘nalish tusini 
olgan, ularning natijalarini amaliyotda qo‘llash esa iqtisodiyotga samarali ta’sirini namoyon qila boshlagan. 
Shunday natijalardan biri “tadbirkorlik” tushunchasining shakllanishi va mazmun-mohiyatining aniqlanib, boyit-
ilib borishi hisoblanadi.

Xodjayeva ilmiy maqolasida sug‘urta kompaniyalarining tadbirkorlik faoliyatidagi roli haqida quyidagilarni 
ta’kidlaydi, sug‘urta kompaniyalari biznesni rivojlantirishda muhim rol o‘ynaydi, bundan tashqari sug‘urta bozo-
rida majburiy va ixtiyoriy sug‘urta hamjlari ham barqaror ravishda ko‘payib bormoqda. O‘sib borayotgan sug‘urta 
bozori sug‘urta kompaniyalarining samaradorligini oshirishda, yangi sug‘urta mexanizmlarini joriy qilish uchun 
qo‘shimcha investitsiyalarni jalb qilishni talab qilib qo‘ymoqda.

Romanova Ulibina ilmiy ishlarida sug‘urta bozoriga quyidagicha ta’rif beradi, ya’ni sug‘urta bozori – bu 
mamlakat moliya bozorining ajralmas qismi hisoblanadi va uyg‘unlikda rivojlanib boradi. Sug‘urta bozorining 
rivojlanishi ishlab chiqarish jarayonining jadal rivojlanishi bilan o‘zaro bog‘liq. Sug‘urta bozori instrumentlar-
ining ko‘payishi va o‘sishi – bu ishlab chiqarish va moliya sohasida globallashuv va integratsiya jarayonlarining 
ajralmas qismidir, shu sababli moliya bozorlarining o‘zaro uyg‘unlikda rivojlanishi talab etiladi.

T А D Q I Q О T  M Е T О D О L О G I Y А S I
О‘rgаnish jаrаyоnidа mаvzu bо‘yichа stаtistik mа’lumоtlаr vа nаzаriyаlаrni о‘rgаnishdа mаntiqiy fikrlаsh, 

ilmiy kuzаtish, tizimli yоndаshuv, stаtistik usullаr qо‘llаnildi. Tаhlil dаvоmidа О‘zbеkistоn Rеspublikаsi Dаvlаt 
stаtistikа qо‘mitаsining stаtistik mа’lumоtlаridаn fоydаlаnildi.

T A H L I L  V A  N A T I J A L A R
So‘ngi yillarda mamlakatimizda moliya bozorining sug‘urta segmentini rivojlantirishga alohida e’tibor ber-

ilmoqda. Jumladan, respublikada sohaning turli yo‘nalishlarida faoliyat ko‘rsatayotgan 30 ta sug‘urta kom-
paniyasi tomonidan 2018-yil mobaynida to‘langan sug‘urta to‘lovlari hajmi 461,1 mlrd. so‘mni tashkil etgan. 
Bu esa oldingi yildagiga nisbatan 71 foizga ko‘p. Sug‘urta kompaniyalarining investitsiyalari hajmi esa 2 trln. 
so‘mga yetib, 35 foiz ortgan. Shuningdek, O‘zbekiston Respublikasi Prezidentining 2021-yil 23-oktyabrdagi 
“Sug‘urta bozorini raqamlashtirish va hayot sug‘urtasi sohasini rivojlantirish bo‘yicha qo‘shimcha chora-tad-
birlar to‘g‘risida”gi PQ-5265-son qarori qabul qilindi. 

Milliy sug‘urta bozorining jadal rivojlanishini ta’minlash, iste’molchilarning sug‘urta bozoriga bo‘lgan ishon-
chini oshirish, shuningdek, 2022-yil 1-iyuldan boshlab, sug‘urtaning barcha turlarini (klasslarini) elektron shaklda 
amalga oshirishga ruxsat berish va barcha sug‘urta turlari bo‘yicha sug‘urta polislari Moliya vazirligi huzuridagi 
Sug‘urta bozorini rivojlantirish agentligi Sug‘urta to‘lovlarini kafolatlash jamg‘armasi bilan birgalikda yuritadigan 
yagona avtomatlashtirilgan axborot tizimida ro‘yxatga olinishi, kerakligi aytib o‘tilgan va asta-sekinlik bilan amo-
liyotga tadbiq etilmoqda.

Sug‘urtaning ahamiyati aholi farovonligini yaxshilashga xizmat qilishi bilan ham muhim hisoblanadi. Tadbir-
korlik tavakkalchiligida xavfni bartaraf etishda sug‘urtaning o‘rnini ko‘rib chiqishimiz maqsadga muvofiq hamda 
hozirgi davr nuqtayi nazaridan olib qarasak, eng samarali yo‘l hisoblanadi. Avvalo, sug‘urta faoliyatining tarixiga 
nazar solib o‘tamiz. Dastlab, XII asrda Italiyada paydo bo‘lgan bo‘lib, keyinchalik asta-sekinlik bilan boshqa 
hududlarga ham tarqala boshlagan. Italyada paydo bo‘lganligi sababi, dengizda suzib yuruvchi kemalarga 
qaroqchilar hujum qilishi oqibatida, savdogarlar birlashib sug‘urta jamiyatini tashkil etishgan. Sug‘urta jamiya-
tini asosiy faoliyati himoya qilish vazifasini bajarish hisoblanadi. Sug‘urta faoliyatiga ham nazar tashlasangiz, 
butun dunyo bo‘ylab, sug‘urta bozori ancha kengaymoqda. Bu faoliyat turi bilan butun dunyo shug‘ullanmoqda 
va insonlar uchun asosiy himoya vositasi hisoblanmoqda.

Sug‘urtalash – xo‘jalik subyektlari va fuqarolar mulkiy manfaatdorligini ma’lum bir baxtsiz hodisalar 
(sug‘urtalovchi vaziyatlar)dan o‘zlari to‘lagan a’zolik badallari hisobiga shakllangan pul fondi hisobidan himoy-
alash bo‘yicha munosabatdir. 

Avvalo, tadbirkorlik faoliyatini sug‘urtalash ya’ni tijorat sug‘urtasi haqida to‘xtalib o‘tamiz. Tijorat sug‘urtasi 
– bu korxonalar o‘zlarini turli xavflar va potentsial yo‘qotishlardan himoya qilish uchun olishlari mumkin bo‘lgan 
siyosatdir. Avtomobil sug‘urtasi kabi, siz haydash paytida himoyalanish uchun har oy ma’lum miqdorni to‘laysiz, 
tijorat sug‘urtasi ham xuddi shunday ishlaydi. Biznes egalari sug‘urta kompaniyasiga oylik to‘lovni to‘laydilar va 
buning evaziga kutilmagan voqea sodir bo‘lgan taqdirda ularga moliyaviy yordam beradigan sug‘urta qoplama-
sini oladilar.

Ixtiyoriy sug‘urtalash – sug‘urtalovchi va sug‘urtalashuvchi orasidagi shartnoma asosida amalga oshiriladi. 
Sug‘urtalashuvchi – o‘z obyektini sug‘urtalaydi. Sug‘urtalovchi – bu sug‘urta faoliyatini amalga oshirishga ruxsat 
beruvchi maxsus litsenziyaga (ruxsatnoma) ega bo‘lgan va uni amalga oshiradigan xo‘jaiik subyektidir. Sug‘ur-
talash sug‘urta shartnomasi (sug‘urta polisi) orqali rasmiylashtiriladi. Masalan: Tijorat faoliyatini sug‘urtalashga 
misol keltirsak. Xaridor sotuvchidan 10 mln so‘mga tovar sotib olmoqchi. Ularga bu faoliyatni amalga oshirish 
uchun ruxsat kerak. Buning uchun ular sug‘urta jamiyatiga murojaat qiladilar. Sug‘urta jamiyati ushbu faoliyatni 
sug‘urtalaydi, ya’ni xaridorni 10 mln so‘mga tovarni xarid qilishi va sotuvchining 10 mln so‘mga tovami sotishini 
sug‘urtalaydi. Sug‘urta ta’rifi sotuvchi va xaridor uchun bir xil 10 %dan bo‘ladi.

bo‘lmagan vaziyatlarga ko‘ra bu faoliyat shart-sharoitlarining o‘zgarishi tufayli tadbirkorlik faoliyatidan kutilgan 
daromadlarni ololmaslik tavakkalchiligidir. Bu vaziyatda eng samarali va foydali yo‘l tadbirkorlik xavfini sug‘urta 
qilish deb hisoblanadi. Ko‘plab insonlarni ongida sug‘urta faoliyatiga nisbatan, biror korhol yuz berishi kerak 
degan tushuncha mavjud. Aslida unday emas, sug‘urta qilish uchun tadbirkorlikka, avtomobilga yoki sog‘liqqa 
putur yetkan bo‘lishi shart emas, shunchaki bo‘lishi mumkin bo‘lgan hodisadan kutilayotgan zarar kafolatlangan 
bo‘ladi.

Tadbirkorlik faoliyatidan kutilayotgan xavf-xatar darajasini oldini olish uchun faoliyatni sug‘urtalash eng 
muhim omil ekanligi barchamizga ma’lum. Buning uchun rezerv fondini hisoblash zarur hisoblanadi. Buning 
uchun rezerv fondini o‘lchovini ma’lum ishonch darajasi bilan statistik usul bilan hisoblab, quyi ikki savolni bel-
gilaymiz.

1. Kelajakda mumkin bo‘lgan ziyonni qoplash uchun sug‘urta orqali yig‘ilgan rezerv fondini hajmini 
aniqlash.

2. Rezerv fondini tashkil etishda uchraydigan tavakkalchilik quyi hollari:

A) Agar rezerv fondi yetarli bo‘lmay, yetishmagan summani 100 %li qarz orqali qoplash mumkinligi;

B) Ortiqcha rezerv fondini saqlash uchun 100 %li to‘lov stavkada bo‘lsa.

Birinchi savolni ko‘rib chiqamiz, chunki bu masala biz o‘rganayotgan mavzuga taalluqliroq. Buning uchun 
“zarar kvotasi” tushunchasini kiritamiz. “Zarar kvotasi” keltirilgan zarar summasini yig‘ilgan sug‘urta to‘lovlari 
nisbatini olamiz:

Zarar kvotasi =
Zarar summasi

Sug‘urta to‘lovlari
Sug‘urta tashkilotlari uchun turli yillarda zarar summasi zarar kvotasi orqali belgilanadi ma’lum davr uchun 

zarar hajmi aniqlash uchun shu davr zarar kvotasini tahlil etish natijasida aniqlash mumkin. Bu axborot esa 
unga tasodifiy holatlar ta’siri natijasida yuzaga kelishini ko‘ramiz. Shu bilan birga bu tasodifiy qiymatini taqsimot 
qonunini aniqlashmumkin.

Asosiy masala agar biz kelasi yilda zarar kvotasi qancha bo‘lishini bilsak unda biz zahira fondining aniq 
qiymatini aniqlashimiz mumkin. Kvotasini sug‘urta to‘lovlari summasiga ko‘paytirib rezerv fondining hajmini 
topamiz.

X U L O S A  V A  T A K L I F L A R
Shu o‘rinda sug‘urta faoliyatiga oid bir qancha takliflar berib o‘tishimiz maqsadga muvofiq. O‘zbekiston 

Respublikasining sug‘urta bozorini isloh qilish va jadal rivojlantirishning asosiy yo‘nalishlari belgilash va qayta 
ko‘rib chiqish soha faoliyati uchun samarali deb hisoblaymiz. Sug‘urta sohasini isloh qilish uchun kamchiliklar 
mavjud, ushbu kamchiliklarni bartaraf etish maqsadida bir qancha takliflar berish mumin: 

1. Ma’lumki, jahon amaliyotida yirik tavakkallarni sug‘urtalashda mamlakatdagi bir necha sug‘urta tash-
kilotlarini guruhlarga, jamiyatlarga yoki uyushmalarga jamlash orqali, qayta sug‘urtalash tashkilotla-
rini tuzish tajribasi XIX asrdayoq yo‘lga qo‘yilgan. Mamlakatimizda esa shu kunga qadar bu muhim 
mexanizmdan foydalanilmayapti. Sug‘urta sohasidagi og‘riqli nuqtalardan yana biri kadrlar salohi-
yati bilan bog‘liqdir. Bugungi kunda soha xodimlarining bor yo‘g‘i 32 foizi oliy va 30 foizi o‘rta maxsus 
ma’lumotga ega. Boz ustiga, ularning aksariyati sug‘urtaga aloqasi bo‘lmagan kasb egalaridir. Bu kabi 
ko‘plab muammolar sug‘urta bozorining mamlakat yalpi ichki mahsulotidagi ulushiga ham salbiy ta’sir 
ko‘rsatmoqda. Hammamizga ma’lumki, sug‘urta faoliyatida “adjaster” nomli shtat mavjud. Ushbu shaxs 
sug‘urtalanuvchi va sug‘urta qiluvchi o‘rtasida ishtirok etadi va xizmat ko‘rsatadi. Ushbu shtatda tegishli 
mutaxassislarga ega bo‘lgan yuridik shaxs yoki professional bilim va malakaga ega bo‘lgan jismoniy 
shaxslar ishlashi mumkin. Biroq adjuster faoliyati uchun tegishli mutaxassislarni olish, yetuk kadrlarni 
tayyorlash bo‘yicha amaliyotda biroz kamchiliklarga duch kelmoqdamiz. Bu muammoni hal qilish uchun 
quyidagi jarayonlarni amalga oshirsak, maqsadga muvofiq deb o‘ylaymiz. Milliy sug‘urta bozorining 
ijobiy imijini shakllantirish va yuqori darajada ushlab turish hamda investitsiyaviy jozibadorligini yanada 
oshirib, sug‘urta bozori mutaxassislarini tayyorlash, qayta tayyorlash va ularning malakasini oshirish 
tizimini takomillashtirish, sug‘urta sohasida ta’lim berishning zamonaviy usullarini qo‘llash, ilmiy-tad-
qiqot faoliyatini rag‘batlantirish. Ushbu protsesslarni ketma-ketlikda va o‘z o‘rnida bajarsak, mijozlarga 
xizmat qilish yanada yaxshilanadi va o‘z sohasining yetuk mutaxasislari tomonidan amalga oshiriladi. 

2. Ikkinchi taklifimiz, sug‘urta faoliyatini to‘laqonli raqamlashtirishga o‘tkazish. Elektron qurilmalarning 
rivojlanishi, albatta, hayotning har bir burchagida ulardan ortiqcha foydalanish orqali odamlar o‘rta-
sidagi huquqiy munosabatlarni o‘zgartirishga ta’sir qiladi. Ya’ni har qanday mijoz uyida o‘tirgan holda 
sug‘urta xizmatidan foydalana olsin. Polislarni yuborish, sug‘urta to‘lovlari to‘lash, to‘lovlarni qabul qilib 
olish, barcha protokollar elektron shaklga o‘tkazish hozirgi zamon talabi hisoblanadi. Yuridik shax-
slar sug‘urta qildirishi uchun, birinchi navbatda, ularga ishonch kerak, jismoniy shaxslarga esa to‘g‘ri 
ma’lumot. Shu sababli, soha mutaxasislariga sug‘urta bozorini raqamlashtirish sistemasiga o‘tkazish 
talabi qo‘yimoqda. Albatta, bu jarayon katta kuch talab qiladi. Shu va boshqa omillar orqali sug‘urta 
faoliyatining ish samaradorligi yanada ortadi. 

3. Uchinchidan, mahalliy davlat hokimyat organlarining sug‘urta faoliyatiga aralashuvini cheklash. Bu mua-
mmoni bartaraf etish orqali, sug‘urta faoliyati bir muncha mustaqillikka erishadi. Ayni damda, sug‘urta 
faoliyatiga ko‘plab aralashuvlar sababli, o‘z erkinligi kamaygan. Agar biz sug‘urta faoliyatini erkinligini 
ta’minlasak, sug‘urta faoliyatiga insonlarning munosabati butkul o‘zgaradi. Buning uchun sug‘urta 
xizmatlari iste’molchilari va sug‘urta faoliyatining boshqa subyektlari huquqlari himoyasini kuchaytirish, 
aholining sug‘urta savodxonligini va sug‘urtaga bo‘lgan ishonchini oshirish, sug‘urta bozorining ochiqligi 
va shaffofligini ta’minlash, shuningdek, sug‘urta sohasida normativ-huquqiy bazani takomillashtirish, 
shu jumladan, xalqaro tashkilotlarning standartlari va tavsiyalarini hamda ushbu sohadagi eng yaxshi 
jahon tajribalarini izchil joriy etish talab etiladi.

Mamlakatimiz sug‘urta bozorini rivojlangan mamlakatlar darajasiga yetkazishning eng muhim va asosiy 
omillaridan biri bu, O‘zbekistonda xorijiy mamlakatlar tajribasidan kelib chiqqan holda o‘zaro sug‘urtani joriy 
etishdir va bunda davlatning tashabbuskorligidan foydalanish sug‘urta sohasidagi bugungi kunning dolzarb 
masalasidir. Mamlakatda o‘zaro sug‘urtani joriy etish uchun avvalambor uning huquqiy ta’minotini yo‘lga qo‘yish, 
o‘zaro sug‘urtani rivojlantirish maqsadida ushbu sohaga taalluqli imtiyoz va preferensiyalarni taqdim etish zarur 
deb hisoblaymiz. Shunday holatda o‘zaro sug‘urta, sug‘urtaning alohida shakli sifatida tijorat sug‘urtasi bilan 
parallel ravishda rivojlanadi va ko‘p sonli potensial sug‘urtalanuvchilarni sug‘urtaga jalb etish barobarida fuqa-
rolarning moddiy farovonligini oshishida, ularning tadbirkorlik faoliyati bilan bog‘liq tavakkalchiliklarini kafolat-
lashda, korxona va tashkilotlarning barqaror faoliyat ko‘rsatishida muhim omil bo‘lib xizmat qiladi.

